
                                                       REPUBLIKA SHQIPËRISË
BASHKIA SHIJAK
NJESIA ADMINISTRATIVE MAMINAS 

Nr._______Prot.                                                                   	Maminas , më ____.____.2026     
                                                                                                               

             
  
Lënda: Kthim përgjigje

Drejtuar: Znj. M.K

E nderuar, Znj. M.K
Ju, më datë 01.08.1991, keni qenë anëtare e familjes bujqësore të të ndjerit Y.D dhe çdo e drejtë ligjore mbi pronësitë e përfituara sipas Ligjit nr. 7501, datë 19.07.1991 “Për Tokën”, si familje bujqësore, kërkohet dhe trajtohet në emër të të gjithë anëtarëve të familjes së datës 01.08.1991.
Për këtë arsye, procedimi ligjor për regjistrimin e pronës kërkon paraprakisht kryerjen e Akteve të Trashëgimisë për personat e ndjerë që nuk janë më pjesë e familjes, si dhe pajisjen me Prokurë të Posaçme për përfaqësimin ligjor të të gjithë trashëgimtarëve. Ky fakt ju është bërë i ditur edhe më parë nga institucioni ynë.

Megjithatë, ndër vite ju është dhënë çdo informacion i mundshëm nga ana jonë lidhur me parcelën nr. 367/8, në ZK 3796, Vlashaj, fakt i provuar edhe nga dokumentacioni që vetë ju keni ngarkuar në sistem.
Gjithashtu, keni qenë disa herë pranë institucionit tonë dhe jeni sqaruar në mënyrë të plotë, madje edhe me shkrim, lidhur me procedurën ligjore që duhet të ndiqni për regjistrimin me AMTP shtesë pranë DV ASHK Durrës të parcelës në fjalë.

Bazuar fakteve se:
· parcela ka qenë në posedim prej më shumë se 30 vitesh nga familja bujqësore dhe jo nga një person i vetëm;
· është përfituar me Vendim të Këshillit të Komunës Maminas;
· është e regjistruar në LN dhe DV të ASHK Durrës në emër të ish-kryetarit të familjes bujqësore të datës 01.08.1991, të ndjerit Y.D
 legjislacionit në fuqi për regjistrimin e pasurive si:
· Ligjit nr. 111/2018 “Për Kadastrën”;
· Ligjit nr. 20/2020 “Për përfundimin e proceseve kalimtare të pronësisë në Republikën e Shqipërisë”;
· VKM Nr. 1174, datë 24.12.2020 “Për procedurat e regjistrimit të AMTP-ve, saktësimin e kufijve e sipërfaqeve, si dhe normat për sipërfaqet shtetërore shtesë e pronat shërbyese”,

 dhe me dokumentacionin si më poshtë:
· Aktet e Trashëgimisë të personave të ndjerë dhe Prokurat e Posaçme për përfaqësim ligjor;
· AMTP-ja e parë në emër të kryetarit të familjes së datës 01.08.1991, të ndjerit Y.D
· Certifikata e gjendjes familjare e datës 01.08.1991;
· Plan-rilevimi standard sipas VKM nr. 782/2020 për parcelën nr. 367/8 në ZK 3796, i hartuar nga një topograf i licencuar;
· Kërkesa drejtuar ASHK-së për regjistrimin e AMTP-së shtesë për këtë parcelë.

Ju duhet të kryeni aplikimin në sistemin online të DV ASHK Durrës, nëpërmjet noterit, ndërsa dosja fizike duhet të dërgohet me postë pranë këtij institucioni.

